
Numri i lëndës: 2023:108054 

Datë: 29.02.2024 

Numri i dokumentit:     05396830 

 
   P.nr.424/2023 

 

NË EMËR TË POPULLIT 

 

 GJYKATA KOMUNALE NË PRIZREN- Departamenti i përgjithshëm, gjyqtari Refki 

Piraj, me bashkëpunëtoren profesionale Rona Myftiu, në lëndën penale kundër të pandehurit A. 

(M.) S., nga fshati Pllanjan, Komuna e Prizrenit, për shkak të veprës penale, Mospërfillja e gjykatës 

nga neni 393 par.1 të KPRK-së (06/L-074), duke vendosur sipas aktakuzës dhe kërkesës së 

Prokurorisë Themelore në Prizren, për dhënien e urdhrit ndëshkimor PP.II.nr.300-4/23 të datës 

04.05.2023, në seancë jashtëgjyqsore, me datë 29 Shkurt 2024, mori  këtë: 

 

A K T GJ Y K I M 

 

PRANOHET aktakuza e Prokurorisë Themelore në Prizren, PP.II.nr.300-4/23 e datës 04.05.2023, 

dhe kjo gjykatë në kuptim të dispozitave të nenit 495 të KPPRK-së  jep: 

 

URDHËR NDËSHKIMOR 

 

I pandehuri: A. S.,, nga i ati M. dhe e ëma ......., e gjinisë ......., i lindur me datë .......në fshatin 

Pllanjan, Komuna e Prizrenit, ku tani edhe jeton, beqar, i gjendjes së dobët ekonomike, boshnjak, 

shtetas i Republikës së Kosovës, i identifikuar në bazë të letërnjoftimit me numër .......,. 

. 

Ë SH T Ë   FA J T O R 

 

Se me datë 01.02.2023 në Prizren, i akuzuari me dashje nuk i bindet vendimit të plotëfuqishëm të 

Gjykatës – Aktgjykimi i Apelit nr AC.nr.6593/22 i datës 29.12.202 me të cilën refuzohet ankesa 

ndaj Aktgjykimit të Gjykatës Themelore në Prizren C.nr.902/2021 e datës 02.06.2022 me të cilën e 

njëjta bëhet e plotfuqishme, e në bazë të cilit i akuzuari është detyruar që të dëmtuarës të ia paguajë 

shumën prej 100 euro, në emër të mbajtjes financiare – alimentacionit- për fëmijën e mitur H. S.,, 

por një detyrim nuk e përfill. 

 

Këso dore ka kryer veprën penale, Mospërfillja e gjykatës nga neni 393 par. 1 të KPRK-së. 

  

Andaj, gjykata ne kuptim të nenit  7, 8, 9, 10, 17, 21, 38, 40, 43 dhe nenit 393 par. 1 të KPRK-së 

dhe nenit 495 KPPRK-së, të akuzuarit i shqipton: 

 

DËNIMIN ME  GJOBË 

 Në shumë prej 200.00 euro (dyqind), të cilin dënim do ta paguaj në llogarinë e kësaj 

gjykata nga dita e plotfuqishmërisë se këtij aktgjykimi. Nëse personi i dënuar nuk dëshiron 

ose nuk mund të paguaj gjobën në tërësi, gjykata mund të zëvendësoj pjesën e mbetur të 

gjobës me dënim me burgim, duke llogaritur 20 euro për 1 ditë burgim. 

 Obligohet i pandehuri që ti paguaj të gjitha shpenzimet e procedurës penale, në  emër te 

paushallit gjyqësor të paguaj shumën prej 20 euro, në zbatim te ligjit mbi mbrojtjen e 

viktimave te krimit shumën prej 20 euro, të gjitha këto në afat prej 15 ditësh nga dita e 

plotfuqishmërisë së këtij aktgjykimi nën kërcenim te ekzekutimit te dhunshëm. 

 

 E dëmtuara A.P., nga fshati Pouskë, Komuna e Prizrenit, për realizimin e kërkesës pasurore 

juridike udhëzohet në kontest të rregullt civil. 

 

     A r s y e t i m 

 

Prokuroria Themelore Prizren, pranë kësaj gjykate me datë 04.05.2023, ka parashtruar aktakuzën 

me numër PP.II.nr.300-4/23, kundër të akuzuarit A. (M.) S.,, nga fshati Pllanjan, Komuna e 

Prizrenit, për shkak të dyshimit të bazuar se ka kryer veprën penale, Mospërfillja e gjykatës nga 

neni 393 par.1 të KPRK-së, me kërkesë që gjykata pa e mbajtur shqyrtimin gjyqësor të jep 

URDHËR NDËSHKIMOR me të cilin të akuzuarit do ti shqiptohet dënimi përkatës. 

 

Pas shiqimit të shkresave të lëndës dhe provave që gjinden në shkresat e lëndës, gjyqtari konform 

nenit 493 dhe 495 të KPPRK-së, gjeti se janë plotësuar kushtet ligjore për dhënien e urdhrit 

ndëshkimor. 

 

Gjykata konsideron se provat e bashkangjitura në shkresat e lëndës dhe në atë: procesverbali 

policor mbi intervistën e të dëmtuarës – dëshmitares A.P., të datës 14.03.2023; procesverbalin 

policor mbi intervistën e të pandehurit A. S., të datës 28.03.2023; Aktgjykimi i Gjykatës së Apelit 

AC.nr.6593/22 të datës 29.12.2022; Aktgjykimi i Gjykatës Themelore në Prizren C.nr.902/2021 të 

datës 02.06.2022 si dhe shkresat tjera të specifikuar me shënime si në aktakuzë dhe kërkesë për 

dhënien e urdhrit ndëshkimor, dhe provave tjera të cilat gjenden në shkresat e lëndës, u vërtetua se i 

pandehuri e ka kryer veprën penale me të cilën ngarkohet, andaj gjykata ia shqiptoi dënimin si në 

dispozitiv të këtij aktgjykimi. 

 

Vendimi mbi shpenzimet e procedurës penale, e mori në kuptim te nenit 449 dhe 451 të  KPPK-së.  

 

Vendimi mbi pagesën e taksës në emër të Programit për kompensimin e viktimave të krimit, është 

marrë në kuptim të nenit 36 par. 3 pika 3.1. të Ligjit nr. 08/L-109 për Kompensimin e Viktimave të 

Krimit. 

 

Vendimin mbi udhëzimin e të dëmtuarit për realizimin e kërkesës pasurore juridike gjykata e 

mori në kuptim të dispozitës së nenit 462 par. 3 të KPPRK-së. 
 

 Më sa u tha më lartë u vendos si ne shqiptim të këtij aktgjykimi, në bazë të nenit 495të KPPRK-së. 

 

GJYKATA THEMELORE PRIZREN 

DEPARTAMENTI I PËRGJITHSHËM , DIVIZIONI PENAL 

P.nr.424/2023 i datës 29 Shkurt 2024 

                                                                                                    G j y q t a r i 

Refki  Piraj                                                                                            

 

                                                                                                       

          

UDHËZIMI JURIDIK: Kundër këtij aktgjykimi mund të ushtrohet kundërshtimi, në afat prej 8  

ditëve, nga dita e marrjes së të njëjtit, Gjykatës Themelore Prizren. 


